
UUM ONLINE: Dua ahli akademik Unlversm Utara Malaysia (UUM) telah berpeluang menimba
pengalaman industri dalam program CEO@Faculty 2.0 atau kini dikenali sebagai AIXChange.

Pensyarah, Dr. Mohd Zakhiri Md. Nor dari Pusat Pengajian Undang-undang dan Dr. Nurakmal
Ahmad Mustaffa dari Pusat Pengajian Sains Kuantitatif telah menamatkan latihan industri
selama enam bulan di bawah seliaan Ketua Pegawai Modal Insan Kumpulan Maybank, Nora

Abd Manaf.



Program dikendalikan Pusat Kerjasama Universiti-Industri (CUIC) dengan Kerjasama
Bahagian Hubungan Industri (BHI), Kementerian Pendidikan Malaysia (KPM) membuka
peluang kepada ahli akademik menjalani latihan industri selama enam bulan dan dilatih
secara terus oleh mentor industri berpengalaman.

Pengarah CUIC, Prof. Madya Dr. Marlin Marissa Malek Abdul Malek berkata, latihan industri
itu dilihat sangat bermanfaat bagi memberi nilai tambah kepada pensyarah di universiti ini.

“Pelbagai pengalaman dan ilmu baru diterima peserta program ini dan latihan yang diterima
banyak mendedahkan pensyarah ini dengan ilmu yang sangat berharga.

“Syabas diucapkan kepada kedua peserta program ini dan saya berharap pengalaman dan
pengetahuan yang diperolehi dapat dikongsi serta disumbangkan kepada UUM,” katanya.

